
responde co que sabes agora

®

En que paises estd aumentando mais a poboacion? Que relaciéon ten este feito co cambio
climatico?

Como pode afectar de inmediato & economia a reducién brusca das emisions de didéxido
de carbono?

Cales son as solucions da reducion do efecto invernadoiro para que non se vexa resentida
a economia mundial?

Cal é a diferenza entre a forma de afrontar a reducion de emisions de didxido de carbono
entre os paises ricos e os paises pobres?

Desenvolvemento e cambio climatico

0 aumento de emisidns de didxido de carbono no momento actual esta vencellado & obten-
cion de enerxia, e as necesidades enerxéticas van en aumento, por canto que a poboacién
mundial esta a experimentar un vertixinoso incremento. En 12 anos aumentou en mais de
1.000 milléns de habitantes. As rexidéns onde o crecemento é mais acelerado son Africa,

Asia e, en menor medida, América Latina, que se corresponden cos paises mais pobres.

Ao comezar o século XX, a poboacion mundial era da orde de 1.500 milldns de persoas, no
1927 chegou a 2.000 milldns; no 1960 a 3.000 milldns; no 1974 a 4.000 milldns, no 1987 a
5.000 millons e a finais do século XX a 6.000 milléns. Con estes datos, representa o crece-
mento da poboaciéon mundial ao longo do século XX e sobre a representacion contesta:

al Que conclusions sacas?

b) Cales seran as causas desta evolucién?

c] Que previsions teremos no 2050, de manterse esta tendencia?

d) Como estd a afectar esta evolucién ao quentamento global?

No cumio mundial do clima que se clausurou en Nairobi (Kenia) o 17 de novembro do 2006,
o Secretario Xeral da ONU recalcou que é urxente un plan para previr as consecuencias do
cambio climatico sobre todo en Africa “porque o cambio climatico terd consecuencias des-
proporcionadas para os pobres” facendo a advertencia de que “estdmonos achegando a

unha situacion sen retorno”.

Sélo afectado pola seca

® Explica as consecuencias que pode ter o cambio climatico en Africa.

® Relaciona os problemas migratorios dos que se nos esta a informar nos medios de comu-

nicacion co cambio climatico.

Barco con inmigrantes

Neste cumio avanzouse na adaptacién ao cambio climatico, mediante o desenvolvemento
dun Fondo de Adaptacion acordado hai anos, e que debe de axudar aos paises en desen-

volvemento a adaptarse &s consecuencias presentes e futuras do cambio climatico.



o

CAMBIO CLIMATICO, ECONOMIA E SOCIEDADE 8

Outra noticia positiva do cumio foi o éxito da proposta de Brasil para prever incentivos posi-
tivos co fin de reducir a deforestacion nos paises en desenvolvemento. Ata agora so se pre-
miaban as actividades de reforestacion. A importancia de ter en conta este aspecto ten
moito que ver con que a deforestacion non sé produce importantisimas emisions de CO,
senon que tamén prexudica enormemente as economias das zonas e a biodiversidade.

A que tipo de impactos cres que vai facer fronte o Fondo de Adaptacion?

Explica como e por qué se producen as grandes deforestacions nos paises pobres e céles
son os impactos das deforestacions sobre o efecto invernadoiro, sobre a economia e sobre
a biodiversidade.

No Protocolo de Kioto estableceuse que a Unidn Europea debe diminuir as stias emisions
conxuntas nun 8%, pero para Espana determinouse que podia aumentar a producion de
gases nocivos ata un maximo do 15%. Como explicas isto se Espana é un estado membro
da Unién Europea?

PORCENTAXE DE EMISIONS DE CO, NO 2002

A superficie dos continentes non é a real, sendn que esta proporcionada &s emisions de didxido de carbono

Os estados industrializados producen a metade das emisiéns de diéxido de carbono do pla-
neta; a outra metade prodlcese nos estados en vias de desenvolvemento e nos da extin-
guida Union Soviética. A tendencia ao aumento é unha constante en todos os paises. A pro-
cura dunha xusta igualdade entre os estados, implica unha tendencia maior ao aumento

nos paises en desenvolvemento.

Palacio da auga de Kioto,
simbolo dunha cidade que
é un exemplo de harmonia
entre o ser humano (a
construcion) e a natureza
(a auga e as arbores).

No 1997, na cidade xaponesa de Kioto, os paises desenvolvidos comprometéronse a redu-
cir as emisidns dos gases causantes do efecto invernadoiro. Non obstante, quedaran libe-
rados deste compromiso os estados pobres. A porcentaxe global comprometida polo con-
xunto dos estados desenvolvidos é de 5,2 % respecto dos niveis medidos no 1990, ainda que
a cota particular de reducién que corresponde a cada pais varia dependendo de canto con-

taminou no pasado.

En Nairobi empezou a abordarse cdmo introducir aos paises pobres, sen que se freen as
slas posibilidades de desenvolvemento econdmico, toda vez que potencias emerxentes
como China e India non se incorporaron a revolucion industrial. Estas necesidades de
desenvolvemento industrial nos estados mais pobres que comprenden da orde do 80% da
poboacion mundial, dificulta que se poida acadar o obxectivo de manter constantes os
niveis actuais das emisions de dioxido de carbono dentro dos proximos 50 anos, as emi-
sions dos paises pobres nin sequera poderian duplicarse, supofiendo sempre que 0s pai-
ses industrializados consigan unha importante reducién, que estaria na lina do obxectivo
comunicado polo Primeiro Ministro britanico Tony Blair de reducir o 60% das emisions, o
que levaria a que as emisions de EEUU, que actualmente representan practicamente cinco
veces a media mundial, pasarian a representar o dobre no ano 2056.

Para que as emisions mundiais non aumenten, a OCDE debe emitir menos cé hoxe, asi as alleas &
OCDE poderan emitir mais, mentres se desenvolve a sGa economia

TENDENCIA EMISIONS l%CDE , . ’
rganizacion para a Looperacion
S(E:E%AA_D%%E—ERE EA(lJJ’\,;‘SD'#:ll\ISTES e o Desenvolvemento Econémico)

& Que se quere dicir con que a India e China non se incorporaron a revolucidn industrial?.
Como se pode relacionar este feito coas dificultades para incorporar a estes estados ao
Protocolo de Kioto?

& Como valoras a xustiza do reparto das emisions entre os estados ricos e os pobres, se o0s
paises pobres comprenden o 80% da poboacion mundial? Tera que ver isto coa riqueza dos
paises?Explicao.

([ Como explicas que a tendencia do nivel de emisiéns nos préximos 50 anos para os estados

pobres sexa crecente se o obxectivo € manter o nivel actual de emisions?

€ Por que s6 nos proponemos manter o nivel de emisions e non reducilo, se se constatou que
a situacion actual é preocupante?

® 0 estado que mais emisions xera chega a unha cuarta parte do total mundial. Este estado
non asinou o protocolo de Kioto.

a) Adivina de qué estado se trata e cales seran as causas polas que non asinou.
b) A vista deste dato, valora a presion que se estd a manter sobre os estados
pobres para reducir estas emisions.



DEREITO DE EMISION
E o dereito a emitir desde unha instala-
cion unha tonelada de CO, durante un
periodo determinado.

Outorgaraos o Goberno cando considere
acreditado que o titular é capaz de garan-
tir o seguimento e a notificacion das emi-

1
1
1
1
1
1
:

Enerxia e cambio climatico

Os compromisos de limitar as emisions de diéxido de carbono implica o reto de buscar
cambios na obtencién de enerxia o que conleva novas inversions. En Galicia esta a empre-
sa con maior nivel de emisidns de didxido de carbono do Estado, a central térmica situada
no concello de As Pontes. Esta empresa esta acometendo cambios para adaptarse as taxas
asignadas. A superacion das emisions asignadas polo goberno a cada empresa, para poder
cumprir os compromisos acadados en Kioto, implica que a empresa ten que comprar os
dereitos para as cantidades superadas.

Nas centrais térmicas, as chemineas mais altas e delgadas son as que emiten didxido de carbono.

As estruturas mais grosas e baixas corresponden &s torres de refrixeracién que expulsan sé vapor de auga.

@  Entre as adaptaciéns s que estd a facer fronte a central de As Pontes esté a substitucién

no tipo de carbon. Con estes cambios pasouse de queimar 12 milldns de toneladas de lig-

nito local a consumir 5 millons de lignito local e 3 milléns de carbdon importado de Estados

Unidos e de Indonesia.

a) Como explicas que esta reducién no consumo non afecta & producién anual

de enerxia?

b) Se este carbon se transporta de EEUU e de Indonesia, que consecuencias eco-

loxicas tera?

c] As asignacions por transferencia de CO, a esta empresa no ano 2005 son

8.052.215 unidades, as emisions verificadas son 9.324.833 unidades. Como

valoras estes datos?

svevoe

@ A vista dos datos da tdboa na que aparecen as seis empresas con maiores emisions do

Estado responde:

ASIGNACION EMISIONS
I EMPRESA MUNICIPIO ACTIVIDADE | TRANSEERIDA | VERIFICADAS
TERMICA DE
I ENDESA AS PONTES CARBON 8.058.215 9.324.833
TERMICA DE
HIDROCANTABRICO XIXON CARBON 2.182.752 7.949.095

“‘--,**)

CUBILLOS DO SIL| TERMICA DE
I ENDESA (LEON) CARBON 5.344.678 7.716.629 {}“
&
TERMICA DE r'-
I ENDESA ANDORRA CARBON 5.170.987 7.350.920
CARBONERAS TERMICA DE h‘ fr
I ENDESA (ALMERIAJ CARBON 6.297.272 7.243.470
H ACERALIA XIXON E AVILES | SIDERURXIA 8.837.379 5.536.780 u |

al Calcula as porcentaxes de diferenza entre emisions transferidas e emisions

o00..
?

verificadas en cada un dos dous sectores. En cada sector a diferenza ¢é a favor
ou en contra do Protocolo de Kioto?

b) Avalia a resposta que se estd a manifestar nas emisiéns verificadas en relacién
coas asignacions transferidas no sector do carbén. Tendo en conta que se se
dan estas diferenzas as empresas tenen que pagar multas, cales cres que
seran as motivacions que levan a estas empresas a manterse por riba da
asignacion transferida?

c) Tendo en conta que moita enerxia vai destinada a industria, busca informacién
na rede sobre a industria das localidades onde estan as empresas térmicas da
tdboa e avalia se existe relacion entre necesidades enerxéticas da zona e a
situacion das empresas.

d) Sendo empresas contaminantes, os cidadans das zonas onde estan situadas
non adoitan queixarse e tamén é habitual que os alcaldes defendan a presen-
za destas empresas nos seus concellos. Como explicas estas posturas aparen-
temente contraditorias?

e)] En Galicia producese moita mais enerxia da que se consome; onde se consu-
mird entén?

f)  Sabemos que o transporte de enerxia eléctrica ten moitas perdas no transpor-
te. De acordo con este dato avalia a situacion enerxética no Estado.

q) Galicia ten 3 centrais térmicas, déas de carbdn (As Pontes e Meiramale unha
de fuel (Sabén). Se esa enerxia non fai falta na nosa Comunidade, por que se
produce? De onde se obtén a enerxia restante en Galicia?

h) A Unién Europea sostén que as emisiéns de gases invernadoiro mundiais debe-
rian de terse recortado entre un 60% e un 80% a mediados de século. Fai unha
breve redaccion na que expliques a tua vision sobre os cambios que se tefen
que producir na obtencién de enerxia.

Segundo se constata no informe do IPCC emitido o 2 de febreiro de 2007, a concentracion
de gases de invernadoiro € a maior dende hai 650.000 anos, un 35% maior que na época
preindustrial. As propostas, tanto do Protocolo de Kioto (1997) como do Cumio de Nairobi
(2006), establecen a adopcidon de medidas cuxa aplicacion supdn unha diminucion do uso
dos combustibles fosiles para obter enerxia o que tera, como consecuencia inmediata, o
aumento da relevancia da enerxia hidraulica para satisfacer as cada vez maiores deman-
das enerxéticas.

No Estado, o sector eléctrico pagara toda a factura que supon o recorte do 16% nos derei-
tos de emision de gases de efecto invernadoiro aprobados polo Goberno o 24 de novembro
do 2006. O obxectivo do Goberno é que as emisions globais de gases de efecto invernadoi-
ro en Espafia non superen, entre 0 2008 e 0 2012, mais dun 37% as do ano base (1990) esta-
blecido en Kioto.

Neste escenario de incremento de temperaturas e diminucion de precipitacions cada vez
vai ser mais dificil que a enerxia hidraulica poida responder ao papel de protagonista que

lle d& o dito escenario.

Como consecuencia desta evolucion, as enerxias alternativas deben desenvolverse e poten-
ciarse nos proximos anos para facer fronte a esta situacion. Neste novo contexto climatico,
a enerxia solar (nas stas diversas formas) veriase claramente beneficiada polo incremen-
to das horas de insolacion. Tamén é posible que o cambio climatico implique importantes
episodios de vento forte, o que lle permitiria ganar relevancia a producidn de electricidade
de orixe edlica. Non obstante, se estas novas fontes enerxéticas non son suficientes para
satisfacer as demandas, poderia producirse unha nova expansion da enerxia nuclear ou
apareceren novas formas de enerxia, como o hidréxeno ou a fusion.

svevoe

sectores industriais refino de petréleo

FAE |
70,34 cementeiro

siderdrxico
sector eléctrico @ﬂ,ﬂ
papeleiro
Do

® Unha vez que o Goberno do Estado comunicou as transferencias de emisions as empresas,
as eléctricas anunciaron a subida do recibo da luz. Que relacion pode ter este feito con que
o0 goberno decidira pasarlle toda a factura as eléctricas?

L Fixate na ilustracion e ordena os sete sectores espanois con mais producién de CO, de
maior a menor.

€ Se o sector industrial supera ao eléctrico que razdns pode ter o goberno para non gravar ao
primeiro? Terdn algunha repercusion os cambios que anuncia o sector eléctrico no sector
industrial? Xustificao.

® Explica como é posible que a aplicacion do Protocolo de Kioto poida acabar dandolle mais
relevancia & enerxia nuclear.

L Fai unha redaccion sobre as causas e consecuencias da catastrofe nuclear de Chernobyl.

€ Cita as fontes de enerxia actuais clasificandoas en renovables e non renovables.

f Reactor accidentado en 1986 na central nuclear de Chernobyl en Ucrania

Outros efectos socioecondmicos do cambio climatico

Outro sector socioeconémico que vai sufrir importantes impactos polo cambio climatico
vai ser o sector turistico. Nos destinos turisticos xa consolidados, estes efectos van ser
mais notorios, sen que os gobernos lle estean a prestar demasiada importancia. Como é
ben sabido, Espafa é un bo exemplo disto, pois sendo un destino turistico preferido por
milléns de estranxeiros, seguen construindose xigantescos hoteis a poucos metros do mar

e abrindose novas estacions de esqui.

0 aumento do nivel do mar fard desaparecer moitas praias e a perda de neve afectard ao
turismo do esqui e, en xeral, ao dos deportes de inverno. Ademais, os incendios e a degra-
dacién dos nosos mares e fondos marifios, ameazan tamén ao turismo rural e de nature-
za. Esta situacion farad que os turistas cambien co tempo a direccién das slas visitas cara
a outros lugares. Asi, os turistas do norte que vifian & Peninsula poden acabar quedando
nos seus paises e os turistas peninsulares poden acabar buscando destinos no norte.

Nas ultimas décadas o sector dos seguros estd a encarecer os seus produtos basedndose
nas previsions dos efectos do cambio climatico. Isto o relacionan co feito de que as indem-
nizaciéns por riscos climaticos tefien unha tendencia ascendente por aumento de inunda-
ciéns, tormentas, xeadas, secas, etc.

evevoe

Como lle pode estar afectando esta situacion ao turismo en Galicia e ao desenvolvemento
do urbanismo?

Explica qué medidas deberiamos tomar para adaptarnos a esta nova situacion.

Se a presion urbanistica que estamos a vivir nas Ultimas décadas sobre as costas, supon
que se interrompen vias de descarga das augas superficiais das cheas, estaran no certo as
companias de seguros con este posicionamento?

A raiz do aumento da poboacidn, a tendencia desta a situarse en grandes urbes, en espe-
cial nas zonas pouco desenvolvidas, como é o caso de México ou Rio de Xaneiro, xunto co
aumento das olas de calor mais intensas e con mais duracidon nos proximos anos, cabe

esperar un aumento nas enfermidades ligadas a estas circunstancias.

Tamén se da unha extension xeografica dos organismos patéxenos en climas menos cali-
dos e secos expandindose asi esas infecciéns a novas zonas xeograficas como é caso do
mosquito que produce a malaria.

[
=~ a
s ]

Polucién na cidade
de Rio de Janeiro

Nos ultimos anos déronse casos de contaxio de malaria nas zonas proximas ao aeroporto
de Madrid en persoas que non se desprazaran nunca as zonas tropicais onde vive 0 mos-
quito que transmite esa enfermidade. Que explicacion se che ocorre?

Explica como pode estar a influir o cambio climatico na expansién destas enfermidades.

Cambio climatico e crise econdmica

Un informe dun prestixioso economista britanico, Nicholas Stern, publicado no ano 2006
conclie que o custe do cambio climatico pode superar ao da Segunda Guerra Mundial e
levar ao planeta de aqui aos proximos 50 anos a unha crise econdmica similar & vivida no
“crac” de 1929 coa Gran Depresion. En concreto, o estudo alerta de que o cambio climati-
co pode custar & economia mundial, se non se actla de inmediato, ata un 20% do Produto
Interior Bruto (PIB) se a temperatura global chega a aumentar 5° C. Se o aumento fora a
metade, da orde de 2 ou 3 graos, o déficit anual representaria da orde do 5%.

Neste informe insistese noutros aspectos entre os que destaca o feito de que as vitimas do
quentamento global seran principalmente de paises pobres e que probablemente habera
200 millons de refuxiados climaticos, ben porque as novas condiciéns arruinaran o seu
modo de vida, fundamentalmente agricola, ben pola ocupaciéon de terras a causa do
aumento do nivel do mar, ademais do correspondente incremento de fendmenos meteoro-

loxicos extremos como secas, furacans, inundacions e olas de calor .

Sir  Nicholas  Stern
(nado en 1946) é un
economista e académi-
co britanico que ocupou
o posto de vicepresi-
dente do Banco Mundial
dende o 2000 ata o
2003. Actualmente tra-
balla como asesor eco-
némico do goberno do
Reino Unido e é o autor
do denominado Informe
Stern sobre os impac-
tos do cambio climatico
e o quentamento global
na economia. Este
informe, publicado en
outubro do 2006 é o pri-
meiro que un goberno
encarga a un economis-
ta e non a un experto en
climatoloxia.

Por ultimo, corroboraron que paises do norte poderian ter unha fase mais benévola ao con-
seguiren temperaturas mais benignas, o que supora unha maior produtividade dos cultivos
e un aumento do turismo.

Busca informacion sobre a Gran Depresion.

Inférmate sobre o significado de Produto Interior Bruto (PIB) e explica cémo lle pode afec-
tar o cambio climatico.

Fai unha breve redaccion sobre “os futuros refuxiados climaticos”

Tendo en conta a fase benévola que se pode producir nos paises do norte simultanea coa
expansion dos refuxiados climaticos, como se poden ver afectados estes paises?, serad tem-
poral ou permanente esta bonanza? Xustifica a resposta.

Responde co estudado neste apartado as cuestions iniciais do apartado
“RESPONDE CO QUE SABES AGORA”

svevoe

